
Abstract

This paper underscores the concept of resilient personality in education and
its related research works done on it. To date, the study on resilient personality
in learning environment has prompited researchers, specifically educational
psychologists fo undertake the research task. This paper purports to discuss and
contrast the conceptual understanding of the subject as understood by the
Western mind and the Eastern mind. The paper also provides some gists on
past research findings on the subject matter, in the hope that further research
endeavor would be undertaken, that are perhaps more focused and specific.

Pendahuluan

Dalam bidang pendidikan, personaliti wajadiri telah mula mendapat tempat
dalam penyelidikan pendidikan. Rangka konsep wajadiri telah dikenali ramai
sebagai panduan untuk memahami tingkah laku pelajar di dalam dan luar kelas.
Dengan adanya rangka konsep tersebut memudahkan pemahaman kila tentang
tahap dan pengaruh personaliti waja diri terhadap pencapaian akademik
seseorang. Kita perlu memahami mengapa sescorang pelajar boleh berjaya
dalam persckolahan mercka. Manakala terdapat segolongan pelajar yang lain
yang lahir dalam persekitaran yang sama tidak mendapat tempat utama dalam
pencapaian akademik. Perkembangan inilah yang menimbulkan tinda tanya
kepada sesiapa juga. Mengapa seorang kanak-kanak yang sama tarafnya
dengan seorang kanak-kanak yang lain berjaya mendapat pencapaian akademik
yang baik, manakala seorang lagi tidak berjaya, sedangkan kedua-dua pelajar
tersebut lahir daripada keluarga yang susah dan mempunyai jiran yang lidak
merangsang kepada aktiviti pembelajaran mereka. Perkembangan inilah yang
mengajak kita menyoroti kembali maksud sebenar personaliti wajadiri
pendidikan dan perkembangan penyelidikan yang berkaitan dengan kritis.

Apakah Wajadiri Pendidikan?
Sebenarnya kajian mengenai personaliti waja diri telah dijalankan dengan
meluas. Terdapat disiplin-disiplin ilmu yang lain yang turut serta menjalankan

kajian mengenai personaliti wajadiri. Antara bidang-bidang ilmu tersebut ialah
psikologi, antropologi, sosiologi dan psikopatologi. Mereka terpanggil untuk
menjawab soalan mengapa seseorang individu yang berada dalam risiko
kemelesetan bertukar menjadi seoarang yang sangat berjaya,. Dalam bidang
penyelidikan pendidikan, khasnya psikologi pendidikan, rangka konsep
mengenai personaliti wajadiri telah menjadi pembolehubah penting untuk
difahami sumbangannya terhadap prestasi para pelajar.

Salah satu definisi yang telah diterima pakai mengenai wajadiri
pendidikan ialah the heightened likelihood of success in school and other iife
accomplishment despite environmental adversities brought about by early
traits, conditions, and experiences (Wang, Haertel, & Walberg, 1994).
Personaliti wajadiri boleh dianggap “pemantul” kepada sebarang risiko
persekitaran yang negatif,

Wajadiri pendidikan merupakan suatu proses penyesuaian atau
pembaikan yang melibatkan seseorang pelajar dan persekitaran
pembelajarannya. Istilah wajadiri pendidikan ini mengandungi unsur potensi
dan kekuatan dalaman atau psikologi. Tanpa potensi dan kekuatan dalaman
ini seseorang individu pelajar akan gagal dalam usaha menghadapi semua
risiko yang merintanginya. Kekuatan dalaman ini sangat penting untuk
membekalkan tenaga dalam proses penyesuaian diri. Umpamanya, jika
seseorang gagal dalam ujian bulanan kerana kealpaannya mengulang kaji
pelajarannya. Akibat kegagalan itu, pelajar tersebut akan berusaha berlipat
kali ganda dan menempa kejayaan yang amat memberangsangkan dalam ujian
akan datang. Pelajar yang tidak berpersonaliti wajadiri pendidikan akan
terbawa-bawa dengan kekesalan ke atas kegagalan yang telah ditempuhi,
Pelajar tersebut tidak berusaha untuk memperbaiki kegagalannya, malah
kegagalan tersebut menguasai jiwanya. Pelajar tersebut akan berterusan gagal
dalam ujian yang akan datang.

Penyelidikan yang Berkaitan

Dalam kehidupan seharian pelajar-pelajar di sekolah, terdapat pelajar yang
digolongkan sebagai mempunyai pencapaian kecerdasan purata, telah
mendapatkan keputusan akademik yang memuaskan dalam persekitaran
sekolah yang berisiko tinggi (Waxman, 1992). Kejayaan pelajar-pelajar dalam
kelompok tersebut menimbulkan tandatanya mengapa mereka boleh berjaya,
sedangkan pada masa yang sama kelompok pelajar lain yang mempunyai

pencapaian mental purata sederhana tidak memperolehi pencapaian akademik
sebagaimana kumpulan yang berjaya. Kedua-dua kumpulan juga sama-sama
menanggung risiko kehidupan yang sama, ( Padron, Waxman, 1999)

Soalan-soalan penyelidikan yang memandu para penyelidik mendekati
isu waja diri telah memberi fokus kepada pencarian faktor-faktor yang
menyumbang kepada pencapaian akademik seseorang pelajar. Penyelidikan
yang dijalankan tidak bertujuan-untuk mengesan faktor-faktor yang memberi
sumbangan kepada kemerosotan akademik seseorang pelajar. Dengan
pemahaman sedemikian, memberi landasan kepada para penyelidik untuk
merangka sesuatu program intervensi yang efektif. Dengan adanya program
intervensi ini akan memungkinkan penyelidik membezakan pelajar yang
berpersonaliti waja diri dan pelajar yang tidak berpersonaliti waja diri.

Selain daripada merangka program intervensi, kajian-kajian yang telah
dijalankan banyak menyentuh tentang usaha untuk mengenalpasti pelajar-
pelajar yang boleh dikatakan sebagai pelajar yang berpersonaliti wajadiri dan
pelajar-pelajar yang tidak berpesonaliti wajadiri. Kebelakangan ini mula
terdapat kajian-kajian yang memberi fokus terhadap mengenalpasti individu-
individu yang berpotensi dan proses persekolahan itu sendiri yang boleh
mendorong kepada rangsangan kejayaan kepada pelajar berkenaan (Winfield,
1991).

Personaliti Wajadiri Pendidikan dan Instruksi

Seperti yang difahami oleh pendidik, proses pengajaran dan pembelajaran
yang berlaku di dalam kelas dikatakan mempengaruhi pencapaian pelajar dalam
bidang akademik. Banyak faktor yang berkaitan dalam proses interaksi tersebut
yang membantu kejayaan pelajar. Antaranya ialah kualiti pengajaran guru,
motivasi pembelajaran pelajar dan kualiti persekitaran bilik darjah itu sendiri.
Pengurusan bilik darjah yang berkualiti juga boleh menyumbang kepada
pencapaian akademik yang baik. Ringkasnya terdapat faktor dalam bilik darjah
itu sendiri yang boleh menyumbang kepada pencapaian pelajar.

Pembinaan konstruk wajadiri pendidikan tidak dianggap sebagai atribut
tetap bagi seseorang pelajar. Konstruk wajadiri pendidikan di anggap sebagai
konstruk yang boleh dimanipulasikan atau sesuatu yang dirangkumkan dalam
proses. Dengan erti kata yang lain, personaliti wajadiri pendidikan merupakan
mekanisme yang boleh disuburkan atau diperkasakan. Konstruk wajadiri
pendidikan tidak tertumpu kepada sesuatu atribut yang bersifat individu seperti

kecerdasaan . Ini adalah kerana kecerdasan tidak dianggap sebahagian daripada
perwatakan pelajar-pelajar yang berpersonaliti wajadiri ( Masten et. al, 1990).

Terdapat beberapa proses medifikasi atau perwatakan yang dikaitkan
dengan kanak-kanak yang berpersonaliti wajadiri. Proses modifikasi atau
perwatakan tersebut perlu diketahui oleh para guru atau kaunselor untuk
diaplikasikan dalam program pembangunan insan pelajar di sekolah. McMillan
dan Reed (1994) telah menyenaraikan empat faktor yang berkaitan dengan
personaliti wajadiri. Keempat-empat faktor tersebut ialah; a) atribut individu,
b) keluarga, c) sckolah dan, d} penggunaan masa yang positif, Sebelum iiu
Benard (1993) telah mengenalpasti empat atribut atau faktor yang dikatakan
menjadi perwatakan personaliti wajadiri yang dipunyai di kalangan kanak-
kanak berpersonaliti wajadiri. Atribut atau faktor-faktor tersebut ialah a)
autonomi, b) kecekapan keterampilan sosial, ¢) kemahiran penyelesaian
masalah dan, d} penjurusan tujuan.

Kebanyakan kajian-kajian yang berkaitan dengan personaliti wajadiri
akan menyentuh atribut atau faktor personaliti wajadiri yang dinyatakan di
atas. Namun begitu, dalam konteks perkembangan manusia yang bersandarkan
kepada agama scbagai satu daripada kemestian dalam kehidupan, sescorang
itu tidak dapat lari daripada atribut atau faktor kerohanian. Golongan manusia
yang mementingkan kedudukan dan pengaruh agama dalam kehidupan, lebih-
lebih lagi yang berpegang kepada agama sebagai satu cara hidup akan
meletakkan elemen kerohanian sebagai atribut personaliti wajadiri yang
tertinggi (Shahabuddin Hashim & Rchizani Yaakub, 2002a). Walaupun
terdapat banyak kajian mengenai personaliti wajadiri, namun kajian-kajian
yang berkaitan dengan atribut atau faktor kerohanian adalah amat sedikit
bilangannya ( Daud Hamzah,1997). Mengapakah fenomena ini terjadi?

Pada asasnya terdapat kecenderungan sesetengah pengkaji yang
memisahkan dimensi keagamaan dalam kehidupan. Mereka beranggapan
bahawa faktor kerohanian hanya wujud dalam rangka hubungan antara manusia
dan Pencipta sahaja. Sudut pandangan ini adalah tidak tepat kerana terdapat
kuasa lain yang perlu dirujuk atau dihubungkan dengan kehidupan seharian.
Secara khususnya, jika dirujuk kepada teori personaliti Barat, setiap teori yang
dikemukakan bukanlah bersifat mutlak. Pandangan ini selaras dengan sifat
kerelatifan iimu dalam dunia Barat (Shahabuddin Hashim & Rohizani Yaakub,
2002b).

Lazimnya, ahli-ahli psikclogi yang mengasaskan teori personaliti yang
dikelompokkan sebagai teori personaliti Barat telah mengemukakan pandangan

yang berlainan. Pandangan tersebut berdasarkan pengalaman harian yang
mereka alami dalam kehidupan. Oleh itu rangka pembinaan teori-teori tersebut
adalah dipengaruhi oleh faktor-faktor peribadi pembina teori, Pembinaan teori
tersebut juga dipengaruhi oleh aliran pemikiran sesuatu zaman atau tempoh
masa yang tertentu. Ringkasnya seperti kata Noran (1997), “ Teori personaliti
yang dikemukakan oleh ahli psikologi banyak bergantung kepada peristiwa
penting dalam kehidupan peribadi dan budaya yang ada dalam persekitaran
mereka.”

Dimensi kerohanian yang sering dilupakan seharusnya melibatkan
hubungan manusia dengan manusia dan hubungan manusia dengan Al-Khaliq.
Umpamanya, sebagai penganut agama Islam, telah terdapat asas-asas tertentu
untuk membentuk personaliti wajadiri pendidikan. Allah SWT telah berfirman
dalam surah Ar-Ra’d ayat 10 hingga 11 yang bermaksud :

* Sama saja bagi Allah, sesiapa di antara kamu yang menyembunyikan
perkataannya atau mengucapkan dengan begitu keras, begitu juga yang
bersembunyi pada malam hari atau berjalan pada siang hari,”

“ Bagi manusia ada malaikat yang menjaganya bergiliran di muka dan di
belakangnya. Mereka menjaganya dengan perintah Allah. Sesungguhnya
Allah tidak akan mengubah keadaan sesuatu kaum sehingga mereka
mengubah keadaan diri mereka sendiri. Dan apabila Allah mengehendaki
kehancuran sesuatu kaum, maka tidak akan ada yang sanggup
mencegahnya. Dan tidak ada pelindung bagi mereka selain daripada
Allah.”

Berdasarkan ayat Al-Quran di atas, memberi gambatan kepada kita bahawa
Allah mengetahui dan mengawasi setiap gerak geri manusia. Gerak-geri
manusia tersebut boleh berlaku secara terlindung atau nyata namun Allah tetap
mengetahuinya. Allah jua yang berkuasa untuk mengubah nasib seseorang
manusia walaupun manusia tersebut hanyalah seorang pelajar. Allah membuka
peluang kepada manusia untuk mempelajari sesuatu dan mengubah kehidupan
mereka. Seterusnya hanya Allah yang berkuasa melindungi sesiapa yang
dikehendakiNya.

Islam telah menggariskan beberapa tanggung jawab yang amat
ditekankan untuk dilaksznakan. Antaranya ialah tanggungjawab para pendidik
terhadap golongan yang telah dipertanggung jawabkan ke atasnya. Tanggung

jawab yang amat penting tersebut harus dimulakan sejak dari bayi dalam
kandungan ibunya sehingga seseorang itu berada di alam dewasa yang mana
seseorang yang telah dididik itu telah menjadi seorang yang mukallaf.

Tanggung jawab dan amanah untuk mencapai objektif yang telah
digariskan tersebut terletak di bahu ‘pendidik’. Acapkali istilah pendidik
tersebut merujuk kepada guru-guru di sekolah. Istilah ‘pendidik’ itu sebenamya
merujuk kepada golongan atau setiap individu yang bertanggung jawab dan
diberi amanah oleh Allah untuk memberi pendidikan. Para ibu bapa, guru-
guru di sebarang bentuk sekolah yang sedia ada atau seseorang pengelola
sosial adalah seorang pendidik (Abdullah Nasih Ulwan, 1989). Rumus
pendidik yang perlu disedari dan diterima pakai adalah mudah iaitu setiap
manusia adalah bertanggung jawab sebagai pendidik dan harus memainkan
tanggung jawab tersebut untuk mencapai matlamat pendidikan yang digariskan
oleh Allah.

Sesetengah ahli masyarakat hari ini seakan-akan terperangkap dengan
fahaman bahawa tugas mendidik kanak-kanak atau pelajar-pelajar terletak di
bahu guru-guru yang bertugas di sekolah-sekolah yang tertentu. Sekolah
dikatakan memainkan peranan sebagai penyalur maklumat dan juga mendidik.
Sekolah akan menjadi ‘kambing hitam’ jika sesuatu yang negatif telah berlaku
di kalangan para pelajarnya. Kesalahfahaman tersebut harus dibetulkan.
Pendidikan sebenarnya berlaku di mana-mana sahaja tanpa mengira siapa
gurunya, di mana sekolahnya dan rakan-rakan sebaya yang mendampinginya.
Dalam kehidupan seseorang pelajar di sesebuah sekolah, pihak sekolah melalui
aktiviti kurikulum dan kokurikulum telah berusaha untuk memperkasakan
personaliti wajadiri di kalangan penuntut-penuntutnya. Melalui sistem
persekolahan yang terlibat pelajar-pelajar diberi pelvang untuk mempelajari
kemahiran-kemahiran yang tertentu, dan mengadakan hubungan sosial antara
ahli komuniti sekolah (Storer, Cychosz, & Licklider, 1995). Namun begitu
didapati, kajian-kajian yang berkaitan dengan pengaruh sekolah terhadap
pembentukan personaliti wajadiri pendidikan di kalangan pelajar adalah amat
sedikit.

Personaliti Wajadiri Pendidikan dan Aktiviti dalam Kelas

‘Walaupun didapati kajian-kajian mengenai wajadiri, namun kebanyakan fokus
kajian tidak diberikan kepada perbandingan antara dua kumpulan pelajar yang
mempunyai personaliti yang berlainan iaitu pelajar yang berpersonaliti wajadiri

